LEHEN ETXEBIZITZA ESKURATZEKO BEHARRA DUEN GAZTE KOPURUA EGONKORTZEN ARI DA, NAHIZ ETA ORAINDIK ASKO DIREN BEHAR HORI ADIERAZI DUTEN GAZTEAK

Eusko Jaurlaritzako Etxebizitza eta Gizarte Gaietako Sailak landutako 2005eko EAEko Etxebizitzen Behar eta Eskariari buruzko Azterlanak erakutsitako datuen arabera, 87.000 gazte inguruk dute lehen etxebizitza eskuratzeko beharra; kopuru hori azken lau urteetan kalkulatutako kopuruen (80.000-90.000) tartean kokatzen da, eta 90eko hamarkadan faktore demografikoen eraginez izandako hazkunde handiaren emaitza da. Haatik, beharraren bolumena oso altua da oraindik, batez ere gazte gehienek etxebizitza libre bat eskuratzeko dituzten zailtasunengatik..

EAEko Etxebizitzen Behar eta Eskariari buruzko 2005eko inkestaren emaitzen arabera, lehen etxebizitza eskuratzeko beharra adierazi duten gazteen portzentajea %12,2koa da, hau da, azken lau urteetan lortutako kopuruaren parean, baina 2004koa baino altuagoa (%11,3). Gauzak horrela, kopuru absolutuetan, lehen etxebizitza eskuratzeko beharra duten gazteak 87.100 inguru dira.

Lehen etxebizitza eskuratzeko eta etxebizitza aldatzeko eskariaren eta beharraren laburpena. EAE 2005

	
	1. ETXEBIZITZA 
ESKURATZEKO 
BEHARRA
	ALDATZEKO 
BEHARRA

	BEHARRAK (familien %)
	          12,18
	            6,38

	BEHAR DEN ETXEBIZITZA KOPURUA
	87.115
	47.540

	ETXEBIZITZEN ESKARIA URTE BETERA 
	20.028
	9.964

	Iturria: EAEko Etxebizitzen Behar eta Eskariari buruzko Oinarrizko Inkesta (2005-III)


Etxebizitzaren eskariari erreparatuz, beharra duten gazteen bi herenek (%67) uste dute datozen lau urteetan lortuko dutela etxebizitza eskuratzea; %35ek uste dute 2 urteren buruan lortuko dutela eta %23k urte batean lortuko dutela. Proportzio horiek 2004an erregistratutakoen parekoak dira, nahiz eta aurreko urteetakoak baino dezente baxuagoak izan. Emaitza horiek erakusten digute gaur egungo prezioen ondorioz zailagoa dela etxebizitza bat eskuratzea.

Portzentaje horien arabera, etxebizitzen eskaria 58.700 etxebizitza da lau urteren buruan eta 20.000 etxebizitza urte baten buruan. Horrela, egoera egonkortzen ari dela esan daiteke, nahiz eta epe laburrera egingo den eskaria aurreko urteetakoa baino handiagoa den.

Lehen etxebizitza eskuratzeko beharraren eta aldatzeko beharraren bilakaera. EAE 1996-2005

	* Kalkuluaren oinarria aldatu den urteak.

Iturria: EAEko Etxebizitzen Behar eta Eskariari buruzko Oinarrizko Inkesta (2005-III).


Familia guztiak batera hartuta, EAEko familien %6,3k adierazi dute etxebizitza aldatzeko beharra dutela, azken bi urteetako portzentajea zertxobait gaindituz. Kopuru absolutuetan, portzentaje horrek adierazten digu 47.500 euskal familia inguru ari direla etxebizitza aldatzeko aukera aztertzen; eta horietatik 10.000 familiak epe laburrera egin nahi dute.

Testuinguru horretan, bereziki deigarria da beharra duten familiek ordain ditzaketen gehienezko prezioek azken urteetan ezagutu duten gorakada familia horien sarrerek izandakoa baino altuagoa dela neurri handi batean. Finantzaketa‑bitartekoek izandako hobekuntzez gain, badirudi familiak prest agertu direla higiezinen merkatuak ezarritako baldintzetara egokitzeko, batez ere etxebizitza eskuratzeko beharra duten familiak –normalean ez dute etxebizitza berria finantzatzen lagunduko dien ondare inmobiliariorik-. Ildo beretik doa beharra duten pertsonek eta familiek lortu nahi dituzten etxebizitzen batez besteko tamainak izandako murrizketa.

Etxebizitza eskuratzeko beharra duten gazteek ordain dezaketen gehienezko prezioaren eta etxebizitzen batez besteko azaleraren bilakaera

	Iturria: EAEko Etxebizitzen Behar eta Eskariari buruzko Oinarrizko Inkesta (2005-III).


Ordain daitezkeen gehienezko prezioak etxebizitza librearen merkatuarekin alderatuz, beharra duten pertsonek aitortutako balioak etxebizitza libreen batez besteko prezioen azpitik geratu direla ikus daiteke, eta bien arteko aldea gero eta handiagoa da.


Etxebizitza libreen eta babestuen merkatuko prezioen eta ordain daitezkeen gehienezko prezioen bilakaera

	
[image: image3.wmf]0

50.000

100.000

150.000

200.000

250.000

300.000

1996

1997

1998

1999

2000

2001

2002

2003

2004

2005

Euros

Eskuratzeko gehienezko prezioa

Etxebizitza librearen prezioa

Etxebizitza babestuaren prezioa



	Iturria: EAEko Etxebizitzen Behar eta Eskariari buruzko Oinarrizko Inkesta (2005-III). Eskaintza Inmobiliarioari buruzko Estatistika (2005-III).


Esanak esan, finantza‑ahalegin errealari erreparatuz, zera ondoriozta daiteke: azken urteetan interes‑tasak murriztu badira ere, etxebizitza librearen prezioek gorakada handia ezagutu dute eta, ondorioz, lehen etxebizitza eskuratzen duten gazteen kasuan luzatu egiten da denboran egin behar duten finantza‑ahalegina.

Hain zuzen, inkestako emaitzen arabera, eskatutako maileguen batez besteko epea 16,6 urtekoa izatetik -1995ean eta aurreko ekitaldietan-, 23,6 urtera pasa da etxebizitza 2004 eta 2005 urteen artean eskuratu dutenentzat (etxebizitza aldatu dutenak eta lehen etxebizitza eskuratu dutenak barne hartuta).

Gazteek euren soldata osoa etxebizitza bat ordaintzera bideratuko duten urte-kopurua *

	* Hipoteka‑maileguaren interesengatik ordaindu beharreko kantitateak kanpo utzita.

Iturria: EAEko Etxebizitzen Behar eta Eskariari buruzko Oinarrizko Inkesta (2005-III).


Hala ere, ezin dugu ahaztu etxebizitzaren beharra duten pertsonek ordain ditzaketen gehienezko prezioak babes ofizialeko etxebizitzenak baino dezente altuagoak direla (nahiz eta oraingoan bien arteko aldea dezente txikiagoa den), ondorioz, etxebizitza babestuaren eskaintza edo segmentazioa eta beharra duten taldeen ezaugarriak eta ahalmena bat ez datozela esan daiteke.

Nota Prensa-Encuesta Base 2005_001-EU

